ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՅԻՍԻ 27-Ի  N944-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՄԵՋ  ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՎԵՐԱԲԵՐՅԱԼ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացությունը
	Կատարված փոփոխությունները

	1
	2
	3
	4

	ՀՀ Ազգային      անվտանգության

ծառայություն

22.02.2012թ.

N 11/99
	1.Նախագծի վերաբերյալ դիտողություններ և առաջարկություններ չկան:


	1. Նախագծի վերաբերյալ դիտողություններ և առաջարկություններ  չկան
	

	ՀՀ

Ֆինանսների

նախարարություն

22.03.201.2թ.
N 1/4.5-3/2442-12
	1. Առաջարկում ենք Նախագծի 7-րդ կետից հանել <<և ավելացնել 49.1 , 49.2 կետերը>> բառերը, քանի որ այն նախատեսվում է Նախագծի 8-րդ կետով:

2.Միաժամանակ Նախագծի 10-րդ կետի <<որոշման հավելվածը լրացնել նոր` 52-րդ կետի>> բառերը փոխարինել <<որոշման հավելվածի 52-րդ կետի>> բառերով:

3.Անհրաժեշտ է Նախագծի 28-րդ կետով ձևակերպված Ձև 8-ի վերնագիրը համապատասխանեցնել նախագծի 25-րդ կետով հաստատվող Ձև 8 վերնագրին:

4. Ելնելով վերոգրյալից գտնում ենք նպատակահարմար լրամշակել նախագիծը` հաշվի առնելով կատարված դիտողություններն ու առաջարկությունները:

ԵԶՐԱԿԱՑՈՒԹՅՈՒՆ

<<Հայաստանի Հանրապետության կառավարության մայիսի 27-ի N 944-Ն որոշման մեջ լրացումներ և փոփոխություններ կատարելու մասին>> Հայաստանի Հանրապետության կառավարության որոշման նախագծի կապակցությամբ ՀՀ կառավարության 10.09.2009թ. N 1021-Ն որոշման հավելվածով հաստատված կարգի 6-րդ կետի համաձայն բյուջետային բնագավառում ազդեցության գնահատման վերաբերյալ.

1. Նորմատիվ իրավական ակտի նախագծի կարգավորման առարկան և արդյունքները.

        Նախագծի ընդունումը դրական ազդեցություն կունենա Հայաստանի Հանրապետության օդանավակայաններում ավիացիոն անվտանգության գործում, քանի որ նախատեսվում է կատարելագործել ավիացիոն անվտանգության հսկողության կազմակերպման և իրականացման կարգը:

 2. Նորմատիվ իրավական ակտերի նախագծի ընդունման կամ չընդունման դեպքում` դրանց կիրարկման արդյունքում նախատեսվող հետևանքները և բյուջետային բնագավառի վրա դրանց ազդեցությունն ըստ ժամկետների:

Նկատի ունենալով, որ նախատեսվում է հստակեցնել ավիացիոն անվտանգության հսկողության կազմակերպման ու իրականացման գործընթացը` իրավական ակտով կանոնակարգելով նաև համակարգում ներդրված նորագույն տեխնիկական սարքավորումների և տեսահսկման համակարգերի կիրառումը, ինչպես նաև հաշվի առնելով ՀՀ ԿԱ քաղաքացիական ավիացիայի գլխավոր վարչության կողմից ներկայացված բյուջեի վրա հավանական ազդեցության մասին եզրակացությունը, գտնում ենք, որ ՀՀ կառավարության որոշման հիշյալ նախագծի ընդունման կամ չընդունման դեպքում ՀՀ պետական բյուջեում ծախսերի կամ եկամուտների ավելացումներ կամ նվազեցումներ չեն առաջանում:


	1.Ընդունվել է :

2. Ընդունվել է :

3. Ընդունվել է :

4. Ընդունվել է :


	1.Նախագծի 7-րդ կետից հանվել <<և ավելացնել 49.1, 49.2 կետերը>> բառերը:

2.Նախագծի 10-րդ կետի <<որոշման հավելվածը լրացնել նոր` 52-րդ կետի>> բառերը փոխարինվել են <<որոշման հավելվածի 52-րդ կետի>> բառերով:

4.Ձև 8-ի վերնագիրը համապատասխանեցվել  է վերնագրին:

4.Նախագիծը լրամշակվել է հաշվի առնելով կատարված դիտողություններն ու առաջարկությունները:

	ՀՀ

Առողջապահության

նախարարություն

22.02.2012թ.

N ՀՔ/04/1379-12


	1.Նախագծի   վերաբերյալ դիտողություններ և առաջարկություններ չկան:
ԵԶՐԱԿԱՑՈՒԹՅԱՆ
ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ
ԳՆԱՀԱՏՄԱՆ
«Հայաստանի Հանրապետության կառավարության 2004 թվականի մայիսի 27-ի N 944-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության օրենքի նախագծի ընդունման դեպքում
<<Հայաստանի Հանրապետության կառավարության 2004թ. մայիսի 27-ի N 944-Ն որոշման մեջ լրացումներ և փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունումը առողջապահության բնագավառի վրա ազդեցություն չի ունենա:


	 1.Նախագծի վերաբերյալ դիտողություններ և առաջարկություններ  չկան:
 
	

	ՀՀ

Ոստիկանություն

02.03.2012թ.

N 35/304

ՀՀ

Ոստիկանություն

02.03.2011թ.

N 35/304

ՀՀ

Ոստիկանություն

02.03.2011թ.

N 35/304

ՀՀ

Ոստիկանություն

02.03.2011թ.

N 35/304


	 <<Հայաստանի Հանրապետության կառավարության 2004թ. մայիսի 27-ի                  N 944-Ն որոշման մեջ լրացումներ և փոփոխություններ կատարելու մասին>> Հայաստանի Հանրապետության կառավարության որոշման նախագծի վերաբերյալ ներկայացվում են հետևյալ նկատառումները.

1.Նախագծի 7-րդ կետի վերաբերյալ`  ՀՀ կառավարության 27.05.2004թ. N 944 –Ն գործող որոշման (այսուհետ` Որոշում) 49-րդ կետը նախատեսելով զննման գոտու հարող տարածքներում ոստիկանությանը հատկացվող` տեսադիտարկման սարքավորումներով կահավորված աշխատասենյակի գոյությունը, պարզորոշ նշում է նաև դրա նապատակը, այն է` ուղևորների սպասարկման գործընթացի նկատմամբ դիտարկումների իրականացում, իրավախախտումների կանխում և խափանում: Սա հնարավորություն է տալիս ոստիկանության ծառայողներին իրականացնել <<Ոստիկանության մասին>> ՀՀ օրենքի 2-րդ հոդվածով սահմանված մի շարք խնդիրներ` օրենքին համապատասխան ապահովել հանցագործությունների ու վարչական իրավախախտումների նախականխումը, կանխումը և խափանումը, հասարակական կարգի պահպանությունը և հասարակական անվատնգությունը: Մինչդեռ, նախագծով առաջարկվող փոփոխության պարագայում ոստիկանությունը զրկվում է նման հնարավորությունից, իսկ ավիացիոն անվտանգության ծառայության կողմից այդ նույն գործողությունների իրականացման պարագայում առնվազն անորոշ է, թե ինչպես պետք է վերջիններս ապահովեն հասարակական կարգը և անվտանգությունը, առավել ևս` կանխեն և խափանեն իրավախախտումները:

2.Նախագծի 8-րդ կետի վերաբերյալ`  49.2 կետով առաջարկվող խմբագրությամբ` օդանավակայանի ավիացիոն անվտանգության ծառայությունների անվտանգության կառավարման կենտրոնների կողմից իրականացվող տեսագրությունները իրավապահ մարմիններին, այն էլ ըստ անհրաժեշտության, տրամադրելը միանշանակ խոչընդոտելու է իրավապահ մարմինների և առաջին հերթին` ոստիկանության կողմից հանցագործություններին, իրավախախտումներին և օրենքով արգելված այլ գործողություններին արագ և օպերատիվ արձագանքելուն, դրանք կատարած անձանց հայտնաբերման և օրենքով այդ մարմինների վրա դրված այլ պարտականությունների կատարմանը, որովհետև այդ ամենը լրացուցիչ տեխնիկական  դժվարություններ է ստեղծում հիշյալ մարմինների համար:         Տեսագրությունների և այլ տեղեկատվության տրամադրման համար ծախսվելիք ժամանակը և փաստաթղթաշրջանառությունը անհիմն կերպով կարող է նվազեցնել ոստիկանության կողմից անհապաղ ձեռնարկվելիք միջոցառումների արդյունավետությունը: 

    Մինչդեռ, որոշման 49-րդ կետի համաձայն` ոստիկանությունը ունի տեսագրություններ կատարելու իրավունք, դրանք կարող է օպերատիվ կերպով օգտագործել իր պարտականությունների պատշաճ կատարման համար և դրանք տրամադրել այլ իրավապահ մարմիններին: Ինչ վերաբերվում է ավիացիոն անվտանոգւթյան ծառայությունների կողմից սեփական նախաձեռնությամբ տեսագրման կահավորված կենտրոններ ունենալուն և գործընթացները վերահսկելուն, ապա այստեղ սկզբունքային հակադրություններ չկան:

3. Նախագծի 18-րդ և 20-րդ կետերի վերաբերյալ` որոշման 88-րդ կետի նոր խմբագրությունը առիթ է տալիս մի շարք անորոշությունների, մասնավորապես` ստացվում է, որ ավիացիոն անվտանգության հսկողությոն ընթացքում ուղևորի  կամ անձնակազմի անդամի մոտ Որոշման 82-րդ կետով սահմանված օդանավով փոխադրման համար արգելված առարկաներ և իրեր հայտնաբերելու դեպքում ավիացիոն անվտանգության ծառայության աշխատակիցները այդ մասին հայտնում են (թեկուզև անհապաղ) քաղաքացիական ավիացիայի գլխավոր վարչությանը (իսկ դա կարող է պատահել օրվա ցանկացած ժամին), որը տեղեկացնում է նաև այդ ոլորտի համապատասխան լիազորված մարմնին, մինչդեռ ոստիկանության ծառայողները գտնվելով միևնույն գոտում (տարածքում), ստիպված են լինել դիտորդի դերում և նայել թե ինչպես են ուղևորի մոտից հայտնաբերում թմրանյութ, զենք, կամ այլ արգելված իր, առարկա և սպասել թե պետական մարմինների համագործակցության շրջանակներում իր վերադասի կողմից ինչ արագությամբ ցուցում կտրվի միջամտել գործին: Կարծում ենք, որ այս կարգավորումը ողջամիտ չէ: Ավելին` առաջարկվող խմբագրությամբ առնվազն անորոշ է, թե որ ոլորտի կամ դրա համապատասխան լիազորված մարմնին տեղեկացնելու մասին է խոսքը, ինչպես է քաղաքացիական ավիացիայի գլխավոր վարչության աշխատակիցը կոնկրետ դեպքերում անմիջապես կողմնորոշվում, թե որ ոլորտի մարմնին (մարմիններին)  պետք է տեղեկացնել, կամ ինչ ժամկետներում և ինչ կարգով է տեղեկացումը կատարվում, որտեղ և ինչ կարգով են ավիացիոն անվտանգության ծառայության աշխատակիցները առանձնացնում և պահում արգելված առարկաներ կրող (պահող)  ուղևորին և անձնակազմի անդամին, ունեն արդյոք նրանք հայտնաբերված փաստի առթիվ որևէ անհետաձգելի կամ կանխարգելիչ գործողություններ կատարելու իրավասություն, առավել ևս, որ շատ հաճախ կարող է անհրաժեշտություն առաջանալ ձեռնարկել անհապաղ օպերատիվ - հետախուզական միջոցառումներ, <<տաք հետքերով>> բացահայտելու հանցագործությունը և այլն:   
      Այս դիտարկումները ողջ ծավալով վերաբերվում են նաև նախագծի 20-րդ հոդվածով նախատեսվող` որոշման 133-րդ կետի նոր խմբագրությանը: Հարկ է նշել,որ Որոշման  88-րդ կետը բավական հստակ կարգավորում է այս հարցերը` սահմանելով նման իրավիճակներում զննման կետ ոստիկանության աշխատակից անհապաղ հրավիրելու և հայտնաբերված արգելված իրերը կազմված արձանագրության հետ միասին ոստիկանության բաժին հանձնելու պարտականությունը:

Կարծում ենք, որ դիտարկված կետերի` նախագծով առաջարկվող փոփոխությունները և լրացումները կարող են էապես խոչընդոտել ոստիկանության կողմից իր առջև օրենքով դրված խնդիրների իրականացմանը:
	1. Չի ընդունվել, քանի որ Հայաստանի Հանրապետության ոստիկանությունը նկատի ունի օդանավակայանի ուղևորների նախաթռիչքային զննման կետը, մինչ դեռ այն գտնվում է զննման գոտու ներսում: Սակայն գործող իրավական ակտը նախատեսում է զննման գոտուն հարող տարածքները, որն է  ուղևորային համալիրի ընդհանուր սրահը, որտեղ իրականացվում է ուղևորների հաշվառում: Փոփոխությունը կատարվել է հաշվի առնելով, որ նոր ուղևորային համալիրում Հայաստանի Հանրապետության ոստիկանության կողմից կատարվում է շուրջօրյա պարեկային ծառայություն և տեսադիտարկման համար հատուկ կահավորված սենյակի անհրաժեշտությունը նման պայմաններում չկա: 
2. Ընդունվել է, նախագծով նախատեսվել է, որ տեսագրությունները կտրամադրվեն ՀՀ օրենքով սահմանված կարգով:

3. Ընդունվել է մասամբ, քանի որ ԻԿԱՕ <<Անվտանգության կանոնակարգեր>> փաստաթղթի Դոկ.8973 3-րդ <<Կազմակերպումը և վերահսկում>> Գլխի 3.3.3 կետի ե/ ենթակետով սահմանվում է, որ <<Ավիացիոն անվտանգության  մասով ցանկացած  սպառնալիքների և միջադեպերի, հայտնաբերված օդանավով փոխադրման համար արգելված առարկաների քանակի և տեսակի մասին տեղեկատվության կառավարումն իրականացվում է քաղաքացիական ավիացիայի բնագավառի լիազոր մարմնի կողմից>>: 

 Անհրաժեշտ է նշել, որ ավիացիոն անվտանգության հսկողությունը իրականացվում է օդանավակայանների հատուկ վերահսկելի գոտիներում, որտեղ ոստիկանության ծառայողները, բացի հասարակական կարգի խախտումների կանխման բացառիկ դեպքերի, այլ  գործառույթներ իրականացնելու լիազորություններով օժտված չեն, ուստի և Որոշման 82-րդ կետով սահմանված օդանավով փոխադրման համար արգելված առարկաներ և իրեր հայտնաբերելու դեպքերին ներկա չեն գտնվում: 
Հետևաբար նախագծով առաջարկվել է նման դեպքերում գործել օդանավակայանների և ոստիկանության համապատասխան ստորաբաժանումների միջև մշակված համագործակցության պլաններով, որոնցով կսահմանվեն տեղեկացման կարգը, ինչպես նաև  համագործակցության մեխանիզմները:


	

	ՀՀ Էկոմոմիկայի նախարարություն

06.03.2012թ., 

N 07/10.2.3/986-12

ՀՀ Էկոմոմիկայի նախարարություն

06.03.2012թ., 

N 07/10.2.3/986-12
	1. Նախագծի վերաբերյալ առաջարկում ենք հետևյալը.

    -Անհրաժեշտ է վերանայել Նախագծի 1-ին մասի 1-ին ենթակետը, քանի որ գտնում ենք, որ տարանցիկ և տրանսֆերային ուղևորների` ժամանող օդանավից դուրս գալուց հետո, մինչև հաջորդ թռիչքը, եթե նրանք գտնվել են ստերիլ գոտում, ավիացիոն անվտանգության հսկողությոն ենթարկելը լրացուցիչ անհարմարություն կստեղծի զբոսաշրջիկների համար:

ԵԶՐԱԿԱՑՈՒԹՅՈՒՆ

<<Հայաստանի Հանրապետության կառավարության 2004 թվականի մայիսի 27-ի N 944–Ն որոշման մեջ լրացումներ և փոփոխություններ կատարելու մասին>> Հայաստանի Հանրապետության կառավարության որոշման նախագծի  տնտեսական, այդ թվում` փոքր և միջին ձեռնարկատիրության բնագավառում  կարգավորման ազդեցության գնահատման

<<ՀՀ կառավարության 2004 թվականի մայիսի 27-ի N 944 – Ն որոշման մեջ լրացումներ և փոփոխություններ կատարելու մասին>> ՀՀ կառավարության որոշման նախագծի (այսուհետ` Նախագիծ)  գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

       Գնահատման նախնական փուլում պարզ է դարձել, որ Նախագիծը վերաբերում է <<Զվարթնոց>> միջազգային օդանավակայանի նոր համալիրում անվտանգության ապահովման նոր տեխնոլոգիաների և տեսահսկման համակարգի ներդրմամբ ավիացիոն անվտանգության հսկողության կազմակերպման և իրականացման կարգերին և Նախագծի ընդունման դեպքում դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում:
ԵԶՐԱԿԱՑՈՒԹՅՈՒՆ

<<Հայաստանի Հանրապետության կառավարության 2004 թվականի մայիսի 27-ի N 944–Ն որոշման մեջ լրացումներ և փոփոխություններ կատարելու մասին>> Հայաստանի Հանրապետության կառավարության որոշման նախագծի  մրցունակության բնագավառում  կարգավորման ազդեցության գնահատման

     <<Հայաստանի Հանրապետության կառավարության 2004 թվականի մայիսի 27-ի N 944–Ն որոշման մեջ լրացումներ և փոփոխություններ կատարելու մասին>> Հայաստանի Հանրապետության կառավարության որոշման նախագծի  (այսուհետ` Նախագիծ) մրցակցության բնագավառում կարգավորման ազդեցության գնահատման նախնական փուլում պարզվել է, որ կարգավորվող շրջանակները առնչվում  ավիացիոն ծառայությունների շուկաների հետ:

       Նախագծով կարգավորվում են ավիացիոն անվտանգության ապահովման հետ կապված հարաբերությունները: Սակայն հաշվի առնելով, որ կատարվող հիմնական փոփոխությունները պայմանավորված են <<Զվարթնոց>> միջազգային օդանավակայանում նոր համալիրի ներդրման հետ, որն արդեն իսկ գործում է, Նախագծի ընդունմամբ ավիացիոն ծառայությունների շուկաներում մրցակցության միջավայրի վրա ազդեցություն չի լինի:   Հիմք ընդունելով վերոգրյալը` արձանագրվել է նախագծի ընդունմամբ մրցակցության միջավայրի վրա ազդեցություն չհայտաբերվելու եզրակացություն:


	1. Չի ընդունվել, քանի որ  մինչև  ստերիլ գոտի մուտք գործելը տարանցիկ և տրանսֆերային ուղևորների նկատմամբ զննման ընթացակարգերի կիրառումը  որպես ստանդարտ սահմանվել է Չիկագոյի կոնվենցիայի /ԻԿԱՕ/

 N17 <<Անվտանգություն>> հավելվածի N20 լրացումով /2011թ./  /N17 հավելվածի նոր խմբագրության  4.4.2. կետ:/  
	

	ՀՀ

Աշխատանքի և սոցիալական հարցերի

նախարարություն

17.02.2012թ.

N ԱԳԳ/ԳԳ-5/998-12


	1.Նախագծի վերաբերյալ դիտողություններ և առաջարկություններ չկան:

Եզրակացություն
<<Հայաստանի Հանրապետության Կառավարության 2004 թվականի մայիսի 27-ի N 944-Ն որոշման մեջ լրացումներ և փոփոխություններ կատարելու մասին>> Հայաստանի Հանրապետության Կառավարության որոշման նախագծի (այսուհետ`  Նախագիծ)` սոցիալական պաշտպանության ոլորտում կարգավորման   ազդեցության               գնահատման  վերաբերյալ

     Նախագծի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության Կառավարության 2010 թվականի հունվարի 14-ի <<Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին>> N 18-Ն որոշման համաձայն:

 Նախագիծը սոցիալական ազդեցության ոլորտում ունի չեզոք ազդեցություն:
	1.Նախագծի վերաբերյալ դիտողություններ և առաջարկություններ չկան:


	

	ՀՀ

Արդարադատության

նախարարություն

2012-04-25
N 1436-12 
ՀՀ

Արդարադատության

նախարարություն

N 2012-04-25
1436-12 

	ՊԵՏԱԿԱՆ ՓՈՐՁԱԳԻՏԱԿԱՆ   ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2004 թվականի մայիսի 27-ի    N 944-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

1.Որոշման նախագծի /այսուհետ՝ նախագիծ/ նախաբանում անհրաժեշտ է հղում կատարել «Իրավական ակտերի մասին» Հայաստանի Հանրապետության  օրենքի   70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:

2. Նախագծի 1-ին կետի 1-ին ենթակետում անհրաժեշտ է «բառերը» բառը փոխարինել «նախադասությունները» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի 2-րդ մասի պահանջները:
3. Նախագծի 1-ին կետի 3-րդ ենթակետում անհրաժեշտ է «կետի տեքստից» բառերը փոխարինել «կետից» բառով:  

4. Նախագծի 1-ին կետի 4-րդ ենթակետում անհրաժեշտ է «զենքի, ռազմամթերքի, պայթուցիկ սարքեր» բառերը փոխարինել «զենք, ռազմամթերք, պայթուցիկ սարքեր» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:

5. Նախագծի 1-ին կետի 5-րդ ենթակետում խոսվում է արտակարգ իրավիճակների համար նախատեսված կանգառի մասին: Գտնում ենք, որ անհրաժեշտ է ՀՀ կառավարության  2004 թվականի մայիսի 27-ի N 944-Ն որոշման «Կարգում օգտագործվող հիմնական հասկացությունները» բաժնում սահմանել նաև վերոնշյալ հասկացությունը:

6. Նախագծի 1-ին կետի 6-րդ ենթակետում անհրաժեշտ է «Գլխավոր վարչության» բառերը փոխարինել «ՀՀ կառավարությանն առընթեր քաղաքացիական ավիացիայի գլխավոր վարչության» բառերով:

     Նույն դիտողությունը վերաբերում է նաև  նախագծի 1-ին կետի 18-րդ ենթակետին:

7. Նախագծի 1-ին կետի 9-րդ և 10-րդ ենթակետերն անհրաժեշտ է  միավորել մեկ ենթակետի ներքո, քանի որ հիշյալ ենթակետերով նախատեսվող փոփոխությունները վերաբերում են ՀՀ կառավարության 2004 թվականի մայիսի 27-ի N 944-Ն որոշման միևնույն կետին:

    Նույն դիտողությունը վերաբերում է նաև նախագծի 1-ին կետի 23-րդ, 24-րդ,    25-րդ, 26-րդ և 27-րդ ենթակետերին:
8. Նախագծի 1-ին կետի 11-րդ ենթակետում անհրաժեշտ է «ավելացնել» բառը փոխարինել «լրացնել» բառով՝ նկատի ունենալով «Իրավական ակտերի մասին» Հայաստանի Հանրապետության  օրենքի 70-րդ հոդվածի 3-րդ մասի պահանջները:
9. Նախագծի 1-ին կետի 12-րդ ենթակետում անհրաժեշտ է «հետևյալ» բառը փոխարինել «նոր» բառով՝ նկատի ունենալով «Իրավական ակտերի մասին» Հայաստանի Հանրապետության  օրենքի 70-րդ հոդվածի 2-րդ մասի պահանջները:
10. Նախագծի 1-ին կետի 12-րդ ենթակետով նախատեսված կարգում /այսուհետ՝ կարգ/ անհրաժեշտ է «անհնական» բառը փոխարինել «անհատական» բառով` համաձայն «Իրավական ակտերի մասին» Հայաստանի Հանրապետության օրենքի   36-րդ հոդվածի պահանջների:

11. Կարգի 62.1-62.5 կետերի հերթականությունն ու համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի 3-րդ մասի պահանջներին: Նույն դիտողությունը վերաբերում է նաև կարգի 63.8-րդ, 64-րդ, 68-րդ, 71.1-րդ կետերին:

12. Կարգի 70.4-րդ կետում անհրաժեշտ է «տվյալ մինչև» բառերը փոխարինել «մինչև տվյալ» բառերով: 

13. Կարգի 71.4-րդ և 72.1-րդ կետերն անհրաժեշտ է խմբագրել, քանի որ դրանք կրկնվում են:

14. Նախագծի 14-րդ կետում անհրաժեշտ է «նյութեր» բառը փոխարինել «նյութերի» բառով:

15. Նախագծի 19-րդ կետում անհրաժեշտ է «կետը» բառը փոխարինել «կետում» բառով, իսկ «բառերը.» բառը՝ «նախադասությունը» բառով՝ նկատի ունենալով «Իրավական ակտերի մասին» Հայաստանի Հանրապետության  օրենքի 70-րդ հոդվածի 2-րդ մասի պահանջները:

16. Նախագծի 20-27-րդ կետերում անհրաժեշտ է փոփոխություններ և լրացումներ կատարել՝ պահպանելով ՀՀ կառավարության  2004 թվականի մայիսի   27-ի N 944-Ն որոշման կետերի  հերթականությունը:  
17. Նախագծի 21-րդ, 22-րդ և 24-րդ կետերում անհրաժեշտ է «ենթակետի» բառը փոխարինել «ենթակետում» բառով:

18. Նախագծի 2-րդ կետում անհրաժեշտ է «հրապարակմանը հաջորդող տասներորդ օրվանից» բառերը փոխարինել «հրապարակման օրվան հաջորդող տասներորդ օրը» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի պահանջները:

19. Ներկայացված նախագծի հիմնավորումը չի համապատասխանում Հայաստանի Հանրապետության կառավարության 2012 թվականի ապրիլի 5-ի նիստի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի թիվ 42 արձանագրային որոշումն ուժը կորցրած ճանաչելու մասին» N13 արձանագրային որոշման պահանջներին, որոնց համաձայն՝ իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: 
20. Միաժամանակ հայտնում ենք, որ նախագիծն անհրաժեշտ է խմբագրել և լրամշակել՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի և 45-րդ հոդվածի 3-րդ մասի պահանջները:

ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2004 թվականի մայիսի 27-ի N 944-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

1. «Հայաստանի Հանրապետության կառավարության 2004 թվականի մայիսի 27-ի N 944-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չի պարունակում:
	1.Ընդունվել է, որոշման նախագծի նախաբանում համապատասխան լրացում կատարվել է:
2. Ընդունվել է, որոշման նախագծի 1-ին կետի 1-ին ենթակետում համապատասխան լրացում կատարվել է:

3.Ընդունվել է, որոշման նախագծի 1-ին կետի 3-րդ ենթակետում համապատասխան լրացում կատարվել է:

4. Ընդունվել է, որոշման նախագծի 1-ին կետի 4-րդ ենթակետը լրամշակվել է: 

5. Ընդունվել է, որոշման նախագծի 1-ին կետի 6-րդ ենթակետով սահմանվել է արտակարգ իրավիճակների համար նախատեսված կանգառի հասկացությունը:
6. Ընդունվել է, որոշման նախագծի 1-ին կետի 6-րդ և 18-րդ ենթակետերը լրամշակվել են: 

7. Ընդունվել է, որոշման նախագծի լրամշակվել է: 
8. Ընդունվել է, որոշման նախագիծը լրամշակվել է: 

9. Ընդունվել է, որոշման նախագիծը լրամշակվել է: 

10. Ընդունվել է, որոշման նախագիծը լրամշակվել է: 

11. Ընդունվել է, որոշման նախագծի լրամշակվել է: 

12. Ընդունվել է, որոշման նախագիծը լրամշակվել է: 

13. Ընդունվել է, որոշման նախագիծը լրամշակվել է:

14. Ընդունվել է, որոշման նախագիծը լրամշակվել է: 

15. Ընդունվել է, որոշման նախագիծը լրամշակվել է: 

16 Ընդունվել է, որոշման նախագիծը  լրամշակվել է: 

.

17. Ընդունվել է, որոշման նախագիծը  լրամշակվել է: 

18. Ընդունվել է, որոշման նախագիծը  լրամշակվել է: 

19. Ընդունվել է, նախագծի  հիմնավորումը լրամշակվել է: 

20. Ընդունվել է, որոշման նախագիծը  լրամշակվել է: 

	

	ՀՀ Նախագահի

Աշխատակազմ
01.06.2012թ.

NՀՂ-969

	ԵԶՐԱԿԱՑՈՒԹՅՈՒՆ
ՀՀ ԿԱՌԱՎԱՐՈՒԹՅԱՆ

 <<ՀՀ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՅԻՍԻ 27-Ի ԹԻՎ 944-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>     ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
            ՀՀ կառավարության <<ՀՀ կառավարության 2004 թվականի  մայիսի 27-ի  թիվ 944-Ն որոշման մեջ լրացումներ և փոփոխություններ կատարելու մասին>> որոշման նախագծի /այսուհետ՝ նախագիծ/ վերաբերյալ առկա են հետևյալ առաջարկությունները.

1. Նախագծի 1/12-րդ կետով շարադրվում է ՀՀ կառավարության 2004 թվականաի մայիսի 27-ի թիվ 944-Ն որոշման /այսուհետ՝ Որոշում/ հավելվածի  6-րդ բաժինը և սույն բաժնի 70.3-րդ կետով սահամանվում է, որ դիվանագիտական ուղեբեռը, բեռը, փոստը և վալիզները զննման ենթակա չեն, սակայն դրանք պետք է ունենան   իրենց    պատկանելությունը
հավաստող արտաքին տեսանելի նշավորում: Սակայն Որոշման 101-րդ կետի երկրորդ պարբերությամբ արդեն իսկ սահմանվում  է, որ պաշտոնապես ձևակերպված դիվանագիտական բեռները, դիվանագիտական փոստը  և հյուպատոսական փոստը ենթակա  չեն զննման: Ելնելով  վերոգրյալից առաջարկում ենք քննարկել նախագծի 70.3-րդ կետի երկրորդ    նախադասությունը  հանելու հարցը:

2. 73-րդ կետով սահմանվում է, որ անվտանգության նկատառումներց ելնելով  իրականացվում է  կրկնակի զննում և նման դեպքերում պարտադիր կատարվում է նաև օդանավի բոլոր հատվածների մանրակրկիտ զննում  և կազմվում է համապատասխան առձանագրություն՝ համաձայն Ձև 10-ի: Սակայն 10-րդ Ձևը,  <<Արձանագրություն օդանավի նախաթռրչքային զննման>>, չի համապատասխանում վերոնշյալ կետով նախատեսված մանրակրկիտ զննման համար կազմվող  արձանագրությանը, քանի որ նախաթռիչքային զննման դեպքում օադանավի մանրակրկիտ զննում չի իրականացվում: Ելնելով վերոգրյալից առաջարկում ենք խմբագրել վերոնշյալ կետը:
	1. Ընդունվել է, որոշման նախագիծը  լրամշակվել է: 
2. Ընդունվել է, որոշման նախագիծը  լրամշակվել է: 

	

	ՀՀ

Ոստիկանություն
02.07.2012թ.

N35/963


	 Նախագծի վերաբերյալ ներկայացվում են հետևյալ նկատառումները.
1.Նախագծի 38-րդ կետի «ը» ենթակետի վերաբերյալ

Նշված պետական մարմինների միջև համագործակցության պլանների մշակումը, որի վերաբերյալ դրույթները բացակայում էին շրջանառության մեջ դրված նախագծից, ենթարկվում է անորոշ իրավական ռեժիմի. նախ` պարզ չէ, թե ինչ կերպ և ինչ մակարդակով են հաստատվելու այդ պլանները, և հետո` ինչ նոր հարցերի շրջանակ կարող է պարփակել համագործակցության պլան կոչվածը, եթե օրինակ` ՀՀ ոստիկանությունը օդանավակայաններում արդեն իսկ իրականացնում է «Ոստիկանության մասին» ՀՀ օրենքով սահմանված իր խնդիրները և ցանկացած համագործակցություն կարող է բխել միայն այդ խնդիրներից: Բացի դրանից, ոստիկանության  գործառույթները և պարտականությունները, այդ թվում` ավիացիոն անվտանգության ծառայության հետ փոխգործակցության աշխատանքային ռեժիմը և մյուս ընթացակարգերը կոնկրետ դեպքում հստակ կարգավորվում են  ՀՀ կառավարության 2004 թվականի մայիսի 27-ի թիվ 944 գործող որոշումով (այսուհետ` Որոշում), հետևաբար իրավաբանորեն հիմնավորված չէ ձևախեղել գործող մեխանիզմները և համագործակցության պլանների ձևաչափով կարգավորել պետական մարմինների` օրենքով ամրագրված խնդիրների իրականացումը, որի լրջության և իրավական կարևորության աստիճանը կասկածից դուրս է:
2. Նախագծի 
49-րդ կետի վերաբերյալ 


49-րդ կետի նոր խմբագրությունը, որի վերաբերյալ ի դեպ ոստիկանության կողմից նախապես ներկայացված առարկությունները չեն ընդունվել, կրկին լուրջ մտահոգության տեղիք է տալիս: Մասնավորապես` հիշյալ դրույթի նոր խմբագրության պարագայում խոսքը գնում է զննման գոտուն հարող տարածքներում ոստիկանության` աշխատասենյակ ունենալու  և տեսադիտարկման սարքավորումների միջոցով  ուղևորների սպասարկման գործընթացի նկատմամբ դիտարկումների իրականացման , իրավախախտումների կանխման և խափանման հնարավորությունից ոստիկանությանը զրկելուն, որովհետև նոր շարադրանքում խոսվում է վերահսկելի և հատուկ վերահսկելի գոտիներում ավիացիոն անվտանգության ծառայությունների կողմից իրականացվող միջոցառումների մասին, իսկ զննման գոտուն հարող տարածքների տեսադիտարկման հարցը փաստորեն շրջանցվում է և կրկին պարզ չէ, ով և ինչպես է այդ տարածքներում պայքարելու իրավախախտումների դեմ և նախականխելու դրանք: Ավելին, Նախագծի ամփոփաթերթում խոսվում է Քաղաքացիական ավիացիայի գլխավոր վարչության կողմից դեռևս 2004թ. ոստիկանությանը սենյակ տրամադրելու մտադրության մասին, որը կարծում ենք, այլևս ժամանակավրեպ է, քանի որ նշված սենյակը մինչև օրս պատշաճ կերպով տրամադրված չէ, իսկ ինչ վերաբերվում է կառուցվող նոր համալիրի հարակից շինությունում ոստիկանությանը աշխատանքային սենյակ տրամադրելու պատրաստակամությանը, ապա նշենք, որ այս պարագայում ոստիկանության տվյալ ստորաբաժանումը պահնորդական ծառայություններ մատուցող կազմակերպություն չէ, որը պարտավոր է ապահովել օդանավակայանի գույքի անվտանգությունը, այն էլ` հարակից շինությունից: Ընդսմին` Որոշման 49-րդ կետի նոր խմբագրությունը հանգեցնում է իրավաբանական նոնսենսի, քանի որ այն արդեն իսկ վերացնում է ոստիկանությանը հետագայում և ընդհանրապես սենյակ տրամադրելու իրավական հիմքը, որը առկա է գործող շարադրանքում:     
3. Նախագծի 49.2 կետի վերաբերյալ 

Կրկին անգամ անորոշ է` ինչ ասել է թե ավիացիոն անվտանգության ծառայությունների կողմից իրականացված տեսագրությունները կարող են տրամադրվել իրավապահ մարմիններին, եթե ոստիկանությունը, որպես նախաքննություն իրականացնող  ունիվերսալ մարմին, ՀՀ քրեական դատավարության օրենսգրքով սահմանված կարգով կարող է միակողմանի կամահայտությամբ պահանջել և ստանալ (առգրավվել)  այդ տեսագրությունները: Եվ մինչ նշված տեսագրությունները ավիացիոն անվտանգության ծառայությունների կողմից օրենքով սահմանված կարգով կտրամադրվեն (տեղին է հստակեցնել, թե որ օրենքը նկատի ունեն նախագծի հեղինակները) համապատասխան մարմիններին, ինչը հայտնի չափով կնվազեցնի իրավախախտումներին օպերատիվ հակազդման և ձեռնարկվելիք միջոցառումների  արդյունավետությունը, Որոշման 49-րդ կետը արդեն իսկ ոստիկանությանը հնարավորություն է ընձեռում ունենալ այդ տեսագրությունները և վերահսկել օպերատիվ իրավիճակը:
4.Նախագծի 73.2 կետի վերաբերյալ

 Զննման ընթացակարգերից խուսափող ուղևորին նախատեսվում է հանձնել իրավապահ մարմիններին և պահել այնտեղ մինչև ժամանման օդանավակայանում տվյալ չվերթն իրականացնող օդանավի վայրեջքը: Այս առթիվ նախ հստակ չէ, թե որ իրավապահ մարմիններին է հաձնվում տվյալ ուղևորը (եթե նկատի է ունեցվում ոստիկանությունը, կարծում ենք նպատակահարմար է կոնկրետ նշել), և երկրորդ` կոնկրետ  որտեղ է պահվում անձը և ինչքան ժամանակ: Շարադրանքը ընկալման տեսանկյունից տարիմաստության տեղիք է տալիս:
5.Նախագծի 74-րդ կետի վերաբերյալ

Նշված կետում անվտանգության մարմիններ ասելով նկատի է ունեցվում ազգային անվտանգության ծառայության մարմինները, թե ավիացիոն անվտանգության մարմինները:

6.Նախագծի 88-րդ կետի վերաբերյալ   

Նշված կետի շարադրանքից ստացվում է, որ  համաձայն ԻԿԱՕ «Անվտանգության կանոնակարգեր» փաստաթղթի 3-րդ գլխով նախատեսված` քաղաքացիական ավիացիայի ոլորտի լիազոր մարմնի կողմից տեղեկատվության կառավարման վերաբերյալ դրույթը, եթե նույնիսկ վարվող քաղաքականության  նպատակը ոլորտը միջազգային չափանիշներին համապատասխանեցնելն է, ինչը իհարկե ողջունելի է, նախընտրելի է դարձնում լրիվ այլ գործելակերպ, այնուամենայնիվ նշված դրույթը չպետք է խոչնդոտի  «Ոստիկանության մասին» ՀՀ օրենքով ոստիկանության առջև դրված խնդիրների կատարմանը, մասնավորապես` ուղևորի մոտից թմրանյութ, զենք կամ այլ արգելված առարկաների հայտնաբերումը, ինչը առերևույթ պարունակում է հանցագործության հատկանիշներ, անհապաղ պետք է օպերատիվ արձագանք ստանա և համապատասխան միջամտության հանգեցնի ոստիկանության ծառայողների կողմից, մինչդեռ բյուրոկրատական աստիճանակարգման շրջանակներում նման տեղեկատվության մեղմ ասած «ուշացած» ստացումը կարող շատ հաճախ ժամանակավրեպ լինել և բերել անդառնալի հետևանքների: Եվ սա այն դեպքում, երբ Որոշման 88-րդ կետը հստակ սահմանում է ավիացիոն անվտանգության ծառայության աշխատակիցների պարտականությունը` արգելված իրեր հայտնաբերելու պարագայում զննման կետ հրավիրել ոստիկանության ներկայացուցչին և հայտնաբերվածը համապատասխան արձանագրության հետ միասին հանձնել վերջինիս: Հաստատապես պնդում ենք, որ անհապաղ օպերատիվ-հետախուզական միջոցառումների իրականացման և ավելի ծանր ոտնձգությունների արդյունավետ նախականխման և  կանխման անհրաժեշտությամբ պայմանավորված` անթույլատրելի է օդանավակայանում գործող ոստիկանության ստորաբաժանման աշխատակիցների  ծառայողական ռեսուրսը օգտագործել նման անշրջահայաց կերպով:

Ինչ վերաբերվում է Նախագծի հեղինակների այն դիտարկմանը, թե վերահսկելի և հատուկ վերահսկելի գոտիներում ոստիկանության ծառայողների կողմից իրականացվում է միայն հասարակական կարգի պահպանման և իրավախախտումների կանխման գործառույթներ և այն էլ` բացառիկ դեպքերում (իսկ թե ով և ինչ կերպով է որոշում դրանց բացառիկության աստիճանը, նույնպես խիստ կասկածելի է),  նշենք, որ դա նվազագույնը բարեխիղճ մոլորություն է, որովհետև ՀՀ ոստիկանությունը օրենքով իր առջև դրված խնդիրները իրականացնում է օրվա բոլոր ժամերին և ՀՀ ողջ տարածքում, հետևաբար արհեստավարժ չէ այն դիրքորոշումը, որ ոստիկանությունը լինելով հանցագործությունների և իրավախախտումների դեմ ամենահամապարփակ պայքար մղող իրավապահ մարմինը, զբաղվում է լոկ հասարակական կարգի պահպանմամբ և հիշյալ գոտիներում  գործունեության «ճակատ» ունենալ չի կարող: Միևնույն ժամանակ, ի հակոտնյա այն նկատառման, թե ոստիկանության ծառայողները ներկա չեն գտնվում ուղևորների զննման ընթացքում փոխադրման համար արգելված իրերի և առարկաների հայտնաբերման դեպքերին, փաստենք, որ Որոշման 88-րդ կետով ամրագրված ընթացակարգը հենց ռեալ հնարավորություն է ընձեռում ոստիկանությանը` օպերատիվ կերպով միջամտել իրավիճակին:  
	1. Չի   ընդունվել,   քանի      որ

առաջարկվող լրացմամբ գործող մեխանիզմները չեն ձևաթոխվում, այլ ավիացիոն անվտանգության հuկողության կազմակերպչական-տեխնիկական միջոցառումների ցանկում  ավելանում է համագործակցության պլանների մշակման դրույթը, որոնք միջգերատեսչական կարգավորման մակարդակով հստակ կսահմանեն յուրաքանչյուր մարմնի գործողությունները արտակարգ իրավիճակներում, նման պլանների մշակումը ընդհանրապես առընչություն չունի գերատեսչությունների ՀՀ օրենքներով սահմանված գործառույթների սահմանափակման կամ սահմանման հետ, այլ հակառակն ապահովում է յուրաքանչյուր մարմնի վրա դրված խնդիրների էլ ավելի լիարծեք ապահովումը:
2. Չի ընդունվել, քանի որ Հայաստանի Հանրապետության ոստիկանությունը նկատի ունի օդանավակայանի ուղևորների նախաթռիչքային զննման կետը, մինչ դեռ այն գտնվում է զննման գոտու ներսում: Սակայն գործող իրավական ակտը նախատեսում է զննման գոտուն հարող տարածքները, որն է  ուղևորային համալիրի ընդհանուր սրահը, որտեղ իրականացվում է ուղևորների հաշվառում: Փոփոխությունը կատարվել է հաշվի առնելով, որ նոր ուղևորային համալիրում Հայաստանի Հանրապետության ոստիկանության կողմից կատարվում է շուրջօրյա պարեկային ծառայություն և տեսադիտարկման համար հատուկ կահավորված սենյակի անհրաժեշտությունը նման պայմաններում չկա: 

3. Չի ընդունվել, քանի որ նախագծում նախատեսվում է տեսագրությունները տրամադրել Հայաստանի Հանրապետության օրենքով սահմանված կարգով, որը ոչ մի կերպ չի կարող հակասել Հայաստանի Հանրապետության քրեական դատավարության օրենսգրքի դրույթներին:
4.Ընդունվել է՝ Նախագիծը լրամշակվել է:
5. Ընդունվել է Նախագիծը լրամշակվել է, <<անվտանգություն>> բառից առաջ ավելացվել է <<ազգային>> բառը:
6. Չի ընդունվել, քանի որ հարցը վերաբերվում է ավիացիոն անվտանգության ոլորտին, որը ունի մի շարք առանձնահատկություններ և առաջացած իրավիճակներում անհրաժեշտություն է լինում տեղեկատվությունը տրամադրել առաջնայնության կարգով:

Քաղաքացիական ավիացիայի ոլորտում գործում են օպերատիվ տեղեկացման սխեմաներ, որոնց միջոցով տեղեկատվության տրամադրումը իրականացվում է շատ արագ և այդ դեպքերում ուշացումներ չեն կարող լինել:
	

	ՀՀ կառավարության աշխատակազմ
	ԵԶՐԱԿԱՑՈՒԹՅՈՒՆ

  « ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՅԻՍԻ 27-Ի N944-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 

ՀՀ կառավարության որոշման նախագծի վերաբերյալ
Նախագծի վերաբերյալ հայտնում ենք հետևյալը.

1. Չի սահմանված, թե ինչ է արվում, եթե անձը հրաժարվում է իրերի կամ գույքի զննումից: 

2.Հիմք ընդունելով ՀՀ Սահմանադրության 83.5-րդ հոդվածի 2-րդ մասի պահանջները գտնում եմ, որ անձի կամ նրա բեռի զննման կարգը կարող է սահմանվել միայն օրենքով: Նախածով նախատեսվում է նաև գույքի առգարավում, որը ևս կարող է իրականացվել միայն օրենքով սահմանված կարգով, քանի որ անձը զրկվում է իր գույքը տիրապետելու կամ տնօրինելու կամ օգտագործելու սահմանադրական իրավունքից: 

3. Անհրաժեշտ է հստակ տարանջատել զննումը խուզարկությունից: Զննման դեպքում արգելվում է ինքնուրույն բացել փակ իրերը՝ այդ թվում բեռը: 

4. 88-րդ կետում նախատեսվում է անձին ազատությունից և անձեռնամխելիությունից զրկելու հնարավորություն, որը հակասում է ՀՀ Սահմանադրության 16-րդ հոդվածի պահանջներին:

	1.Չի ընդունվել, քանի որ նախագծի 73.2 կետով սահմանված է զննումից հրաժարվելու դեպքում ուղևորին թռիչքի չթույլատրելու դրույթը. 
<<73.2 Եթե ուղևորը սահմանված կարգով անցել է հաշվառում, իր ուղեբեռը հանձնել է փոխադրման, գտնվում է զննման կետում, սակայն հրաժարվում է զննման ընթացակարգերն անցնելուց, ինչպես նաև զննման չի ներկայացնում իր ձեռքի իրերը, ապա նման ուղևորը չի թույլատրվում թռիչքի>>:

2. Եզրակացության 2,3, և 4–րդ կետեի մասով կատարված դիտողությունները չեն ընդունվել, քանի որ դրանք չեն բխում <<Միջազգային քաղաքացիական ավիացիայի մասին>>  Չիկագոյի Կոնվենցիայի դրույթներից և նախագծով առաջարկվող ավիացիոն անվտանգության միջոցառումների իրականացումով  ապահովում է  Հայաստանի Հանրապետության պարտավորությունների կատարումը Չիկագոյին Կոնվենցիայի   շրջանակներեւմ:

	

	ՀՀ ոստիկանություն
12.10.2012թ.

	1.Նախագծի մի մշարք դրույթների վերաբերյալ ավելի վաղ ներկայացված նկատառումներին, դրանց  մի մասը շարունակում է մնալ անընդունելի, մասնավորապես՝ նախագծի 49-րդ կետի սույն խմբագրության մեջ անհասկանալի է թե ինչ ասել է <<օդանավակայանների հասարակական գոտիներ>>, տվյալ գոտին ինչ սահմանագիծ ունի, և արդյոք դրանցում տեսահսկման սարքավորումներ տեղադրելով՝ հնարավոր է ոստիկանության կողմից լիարժեք իրականացնել իր խնդիրները և գործառութային պարտականությունները: Վերջիններիս նպատակները, ի դեպ, հստակ ամրագրված են նշված կետի գործող խմբագրությունում. դրանք են՝ ուղևորների սպասարկման գործընթացի նկատմամբ դիտարկումների իրականացում, իրավախախտումների կանխում և խափանում: Մինչդեռ՝ առաջարկվող տարբերակում խոսվում է լոկ հանցագործությունների կանխարգելման մասին, ինչը զուտ քրեաբանական եզրույթ է, և այս դեպքում օգտագործելի չէ (այս ոլորտում ոստիկանության գործառույթը առավել լայն ձևաչաձ ունի՝ բոլոր իրավախախտումների կանխում և խափանում): Միաժամանակ, պարզ չէ թե սարքավորումների տեղադրումը ինչ ռեժիմով է համաձայնեցվում Քաղաքացիական ավիացիայի գլխավոր վարչության և օդանավակայանների կոնցենսիոներիհետ, կամ կոնկրետ որտեղ է տեղադրվելու այդ սարքավորումների կառավարման վահանակը (համակարգչային մոնիտորները), եթե աշխատասենյակի տրամադրմանն  վերաբերյալ խոսք չկա:

2. Շարունակում է էականորեն խնդրահարույց մնալ նախագծի 88-րդ կետի առաջարկվող խմբագրությունը: նախ՝ ավիացիոն հսկողության ընթացքում հայտնաբերվող արգելված իրերի և առարկաների թվարկումից դուրս են մնացել թմրամիջոցները և հոգեմետ նյութերը, որոնց ապօրինի շրջանառության նկատմամբ հսկողությունը ոստիկանության ամենակարևոր խնդիրներից մեկն, երկրորդ՝ եթե նշված իրերի հայտնաբերման մասին նույնիսկ անհապաղ հայտնվում է ոստիկանության բաժին, ապա այդուհետ անորոշ է մնում, թե ոստիկանության ծառայողները կոնկրետ ինչ կերպ են միջամտում, կամ իրականացնում հետագա գործողություններ, ավելին՝ ողջ ընթացքում ով է հսկողություն իրականացնում անձի նկատմամբ, նրա՝ ազատ տեղաշարժվելու իրավունքի փաստացի զրկումը իրավական ինչ հիմքեր է ստանում, անձի կարգավիճակը և այլն: Մինչդեռ՝ գործող կարգի նշված կետը արգելված իրերի ապօրինի պահման փոխադրման, կրելու  կամ առաքելու հանգամանքը կապում է ՀՀ քրեական օրենքով սահմանված պատասխանատվության հետ և հստակ ամրագրում, որ հայտնաբերված իրերը, կազմված  արձանագրության հետ միասին հանձնվում են օդանավակայանի ոստիկանության բաժին: Վերը նշված դիտարկումները վերաբերելի են նաև նախագիծ 133-րդ կետի շարադրանքին, որում ևս հստակ չի պատկերանում, թե բեռների զննման ընթացքում հայտնաբերված իրերը ում հսկողությանն են հանձնվում, կամ ինչպես են պարզվում դեպքի հանգամանքները (օրինակ՝ մաքսային սահմանի խախտումների առկայության պարագայում), մանավանդ, եթե չի նախատեսվում կատարվածի մասին հայտնել մաքսային մարմիններին կամ բեռնահամալիրի պատասխանատուին: Կարծում ենք, այս դեպքում ևս անհրաժեշտ է հստակ սահմանել յուրաքանչյուր պետական մարմնի, այդ թվում՝ ոստիկանության իրավասուբյեկտության ծավալը և պարտականությունների շրջանակը:        
	1. Ընդունվել է,  49-րդ կետի 

հետ կապված առաջարկը հանվել է նախագծի տեքստից: 
 2. Ընդունվել է նախագիծը լրամշակվել է: 

	


Հայաստանի Հանրապետության
կառավարությանն առընթեր 

քաղաքացիական ավիացիայի
գլխավոր վարչության պետ





 Ա.Մովսեսյան
